
Ashtamukha Gandabherunda Nrisimha Stava

ಅಷ್ಟಮುಖಗಂಡಭೇರುಂಡನೃಸಿಂಹಸ್ತವಃ

ಓಂ ನಮೋ ಭಗವನ್ವಿಷ್ಣೋ ಆದಿವೈಕುಂಠನಾಯಕ .

ಪರಾತ್ಪರಾಯ ದೇವಾಯ ಪರೇಶಾಯ ನಮೋ ನಮಃ .. 1..
ಪರಬ್ರಹ್ಮಾಯ ವಿಶ್ವಾಯ ವಿಶ್ವನಾಥಾಯ ತೇ ನಮಃ .
ಪರಮಾತ್ಮಾಯ ಗುಹ್ಯಾಯ ಜಗಜ್ಜನನಹೇತವೇ .

ಸೃಷ್ಟಿಸ್ಥಿತ್ಯಂತರೂಪಾಯ ಆದಿಭೂತಾಯ ತೇ ನಮಃ .. 2..
ನಮಸ್ತೇ ನಾರಸಿಂಹಾಯ ಗಂಡಭೇರುಂಡರೂಪಿಣೇ .

ನಮಸ್ತೇ ವ್ಯಾಘ್ರವಕ್ತ್ರಾಯ ಸರ್ವದುಃಖವಿನಾಶಿನೇ .. 3..

ನಮಸ್ತೇ ಅಶ್ವವಕ್ತ್ರಾಯ ಸರ್ವವಿದ್ಯಾಪ್ರದಾಯಿನೇ .

ನಮೋ ವರಾಹವಕ್ತ್ರಾಯ ಸರ್ವಸಂಪತ್ಪ್ರದಾಯಿನೇ .. 4..

ನಮೋ ವಾನರವಕ್ತ್ರಾಯ ಸರ್ವಶತ್ರುವಿನಾಶಿನೇ .

ನಮೋ ಗರುಡವಕ್ತ್ರಾಯ ದುಷ್ಟಪನ್ನಗಹಾರಿಣೇ .. 5..

ನಮೋ ಭಲ್ಲುಕವಕ್ತ್ರಾಯ ಶತ್ರುಸ್ತಂಭನಕಾರಿಣೇ .

ಅಷ್ಟಾಸ್ಯ ಗಂಡಭೇರುಂಡರೂಪಾಯ ಶೀಘ್ರಗಾಮಿನೇ .. 6..

ಕಲ್ಪಾಂತಕಾಲನಿರ್ಘೋಷಗರ್ಜಿತಾಯೋಗ್ರರೂಪಿಣೇ .

ಅನೇಕಕೋಟಿ ಶರಭಭಕ್ಷಣಾಯಮಹಾತ್ಮನೇ .. 7..

ದ್ವಾತ್ರಿಂಶತ್ಕೋಟಿಹಸ್ತಾಯ ದ್ವಾತ್ರಿಂಶಾಯುಧಧಾರಿಣೇ .

ಮಹತೇ ಭೀಮರೂಪಾಯ ನಾರಸಿಂಹಾಯ ತೇ ನಮಃ .. 8..
.. ಶ್ರೀ ಅಷ್ಟಮುಖಗಂಡಭೇರುಂಡನೃಸಿಂಹಕಲ್ಪೇ
ಬ್ರಹ್ಮಸನತ್ಕುಮಾರಸಂವಾದೇ ಶರಭಶಿವಕೃತಃ ಸ್ತವಸ್ಸುಸಂಪೂರ್ಣಃ ..
ವಂದೇಽಹಂ ಕ್ರೂರಘೋರಪ್ರಬಲತರಮಹಾಗಂಡಭೇರುಂಡಸಿಂಹ-

ವ್ಯಾಘ್ರಾಶ್ವಕ್ರೋಡಶಾಖಾಮೃಗವರಖಗರಾಡ್ಭಲ್ಲುಕಾದ್ಯಷ್ಟವಕ್ತ್ರಂ .

ದ್ವಾತ್ರಿಂಶತ್ಕೋಟಿಬಾಹುಂ ಹಲಮುಸಲಗದಾಶಂಖಚಕ್ರಾದಿಹೇತೀಃ
ಬಿಭ್ರಾಣಂ ಭೀಮದಂಷ್ಟ್ರಂ ಶರಭಖಗಗಜಾನ್ ಭಕ್ಷಯಂತಂ ನೃಸಿಂಹಂ ..

